ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
    1. Ընթացիկ իրավիճակը և իրավական ակտի ընդունման անհրաժեշտությունը․
    Նախագծի ընդունման անհրաժեշտությունը պայմանավորված է ՀՀ ներքին գործերի նախարարության և «Հայփոստ» ՓԲԸ-ի միջև 06.03.2024թ կնքված PDU-300-02-24 պայմանագրի շրջանակներում փոստային ծառայությունների ձեռքբերման դիմաց առկա պարտավորությունները մարելու և մինչև տարեվերջ պարտավորություններ չձևավորվելու հանգամանքով։
    2. Կարգավորման նպատակը և բնույթը
    Նվազեցումը իրականացվում է ՀՀ ներքին գործերի նախարարության ընթացիկ տարվա «1234. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» ծրագրի «11001․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» միջոցառման «Պարգևատրումներ, դրամական խրախուսումներ և հատուկ վճարներ» 4112 հոդվածով նախատեսված միջոցներից՝ 
    1 001 837.55 հազ դրամ, որն ուղղվելու է նույն ծրագրի «11005․ Ճանապարհային երթևեկության անվտանգության ապահովում և ճանապարհատրանսպորտային պատահարների կանխարգելում, տրանսպորտային միջոցների պետական հաշվառում» միջոցառման Կապի ծառայություններ 4214 հոդվածի փոստային ծառայություններ կապված նամակների հետ գնման առարկայի դիմաց առկա պարտավորությունները մարելու և մինչև տարեվերջ պարտավորություններ չձևավորվելու հանգամանքով։ 
    «Հայփոստ» ՓԲԸ-ն 18.10.2024 թվականին գրությամբ դիմել է ՀՀ ԲՏԱ նախարարությանը ՀՀ ՆԳՆ-ին մատուցած ծառայությունների դիմաց 30.09.2024 թվականի դրությամբ ձևավորված 761,837.55 հազ դրամ պարտքի մարման վերաբերյալ, որը մինչև տարեվերջ (հոկտեմբեր, նոյեմբեր ամիսները ներառռյալ) ըստ վերջինիս ուսումնասիրությունների կկազմի 1 001 837.55 հազ. դրամ։ 
    Հարկ է նշել, որ 2023թ. ընկերությանը ընդհանուր վճարվել է 1 718 910.2հազ դրամ, որից 358 300.0 հազ դրամն ուղղվել է նախորդ տարվա պարտքի մարմանը։ ՀՀ ներքին գործերի նախարարության ճանապարհային ոստիկանության համար 2024թ. բյուջեով հատկացվել է 355 160.0 հազ դրամ, որը ամբողջությամբ վճարվել է 2024 թվականի մարտի 25-ին, որից 76 000.0 հազ դրամը ուղղվել է նախորդ տարվա պարտքի մարմանը (1 առաքանու միավոր արժեքը ՀՀ տարածքում կազմում է 760 դրամ, որը ներառում է տպագրումը, ծրարավորում և առաքումը): 
    ՀՀ ներքին գործերի նախարարությունը միջոցներ է ձեռնարկել Հայփոստի հետ կապված ծախսերի կրճատման ուղղությամբ՝ 2024 թվականի մայիսի 1-ից համապատասխան օրենսդրական փոփոխության արդյունքում քաղաքացիներին հնարավորություն է ընձեռնվել իրավախախտումների վերաբերյալ ծանուցումները ստանալ էլեկտրոնային փոստով՝ կիրառելով 20 տոկոս զեղչ: 2024 թվականի դեկտեմբերի 6-ի դրությամբ բաժանորդագրվել է 75 119 անձ և արդեն իսկ 119 711 որոշում ծանուցվել է էլեկտրոնային փոստով, դրանով իսկ ՀՀ Ներքին գործերի նախարարության՝ «Հայփոստի» նկատմամբ ունեցած ծախսը կրճատելով ավելի քան 90 980,36 հազ. դրամով:
    3 .Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
    «Հայաստանի Հանրապետության 2024 թվականի պետական բյուջեում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
    4. Ակնկալվող արդյունքը.
    ՀՀ ներքին գործերի նախարարության և «Հայփոստ» ՓԲԸ-ի միջև կնքված պայմանագրի շրջանակներում մատուցվող ծառայությունների դիմաց պարտավորությունների մարում և նոր պարտավորությունների չձևավորում։

    5. Նախագծի մշակման գործընթացում ներգրավված ինստիտուտները և անձինք.
    ՀՀ ներքին գործերի նախարարություն։

    6. Կապը ռազմավարական փաստաթղթերի հետ.
    Նախագիծը չի բխում ռազմավարական փաստաթղթերից:









ՀՀ ներքին գործերի նախարարություն
1

